
ABSTRAK 

PERSEPSI PENDUDUK DI KOTA KINABALU TERHADAP KOPI HERBA 
SEBAGAI MINUMAN KESIHATAN 

Objektif penyelidikan inilah adalah untuk mengetahui persepsi penduduk di Kota 
Kinabalu terhadap isu pelabelan, keberkesanan dan keselamatan kopi herba dan 
hubungkaitnya dengan pembelian kopi herba. linjauan ini juga dilakukan untuk 
mengetahui samada terdapat hubungan di antara ciri-ciri demografi penduduk 
dengan tabiat pengambilan kepi herba. Melalui ujian kolerasi, didapati wujudnya 
hubungkait yang lemah (r<O.50) antara persepsi respenden dengan pengambilan 
kepi herba. Hasil ujian Khi-kuasa dua menunjukkan terdapat hubungan yang 
signifikan antara pemilihan jenis kopi herba dan jantina (~=132.167, df=4, 
p=O.OOO) dan pemilihan sumber mendapatkan bekalan kepi herba dengan 
pendapatan bulanan (x2=89.755, df=20, p=O.OOO). Secara keseluruhannya 
pembelian kepi herba dipengaruhi oleh persepsi tetapi dalam kadar yang lemah dan 
terdapat hubungan di antara ciri-ciri demografi dengan tabiat pengambilan kopi 
herba. Analisis kimia dan analisis sensori dilakukan bagi menilai kualiti variasi kopi 
herba Kacip Fatimah dan Tongkat Ali daripada pengusaha tempatan yang terpilih. 
Analisis kimia yang dilakukan merangkumi analisis Kromategrafi Lapisan Nipis (KLN) 
dan analisis proksimat. Kajian sensori dilakukan untuk melihat persepsi panel 
terhadap atribut-atribut yang dikaji pada sam pel kopi herba yang terlibat dan 
keputusan dianalisis menggunakan ANOVA satu hala pada aras keertian p~O.05. 
Daripada analisis kimia yang dilakukan, kesemua sarnpel tidak menunjukkan 
kehadiran ekstrak herba dan majoriti sampel tidak mencatatkan nilai nutrisi yang 
sarna seperti yang dinyatakan pada pelabelan maklumat nutrisi masing-masing. 
Dari analisis varians yang dilakukan, semua parameter yang diuji pada kedua-dua 
jenis kepi herba menunjukkan perbezaan yang signifikan. 

ABSTRACT 

The objective of this research is to identify the perception of people in Kota 
Kinabalu on the issue of labeling, efficacy and safety of herbal coffee and its 
correlation with the purchases of herbal coffee. This research was also conducted 
to determine whether there is a relationship between demographic characteristics 
with herbal coffee consumption habits. Through correlation test, a weak correlation 
(r<O.50) between the perceptions of respondents with a coffee intake of herbs was 
found A Chi-squared test showed a significant relationship between the choice of 
herbal coffee and sex (x=132.167, p=O.OOO) and a selection of resources herbal 
coffee supply with monthly incomes (x =89.755, p=OOOO). Overall, herbal coffee 
purchases are affected by perception but the rate is weak and there is a 
relationship between demographic characteristics and herbal coffee consumption 
habits. In addition, chemical analysis and sensory analysis were performed to 
assess the quality of varieties of Tongkat Ali and Kacip Fatimah herbal coffee from 
selected local operators. Chemical analyses performed include Thin Layer 
Chromatography analysis (TLC) and proximate analysis. Sensory evaluation was 
done to evaluate the perception of panelists on tested attributes in tested herbal 
coffee. Results from the chemical analyses shows that all samples did not show the 
presence of herbal extracts and majority of samples did not record the same 
nutritional value as shown on the labeling of nutrition information. Based on the 
result of sensory evaluation, all parameters tested in both types of herbal coffee 
showed Significant differences between each other. 

BAB 1 

PENDAHULUAN 

1.1 Pengenalan 

Pengambilan minuman segera sebagai minuman harian khususnya minuman kopi 

tiga dalam satu (3 dalam 1) dan teh segera telah menjadi sebahagian daripada 

cara hidup pengguna pada masa kini. Corak kehidupan yang sibuk dan keadaan 

persekitaran yang menuntut penggunaan tenaga yang banyak serta pergerakan 

yang pantas merupakan antara faktor-faktor yang mendorong kepada minuman 

berkafein segera ini. Minuman ini lebih digemari kerana ianya dapat menyegarkan 

badan dan meningkatkan tenaga serta mudah dan cepat untuk disediakan. 

Berdasarkan statistik Euromonitor (2011) terhadap kopi di Malaysia, didapati 

bahawa minuman kopi segera telah mendominasi pasaran kopi sejak tahun 2005 

jika dibandingkan dengan kategori kopi yang lain. 

Peminuman kopi segera semakin menjadi ikutan kerana turut dipengaruhi 

oleh kehadiran pelbagai jenis minuman kopi campuran herba seperti Kacip Fatimah, 

Tongkat Ali dan Ginseng di pasaran. Menurut Azrul (2007b), penghasilan minuman 

campuran pelbagai jenis herba adalah salah satu strategi yang digunakan oleh 

pengusaha minuman untuk menarik pengguna membeli produk mereka dan secara 

tidak langsung mewujudkan kelebihan dalam persaingan dengan pengusaha 

minuman kopi yang lain. 

Penggunaan herba Tongkat Ali sebagai bahan campuran dalam minuman 

kopi telah dilakukan sejak akhir gO-an (Chelliah dan Kwon, 2011). Senario ini telah 

dijadikan ikutan oleh majoriti pengusaha minuman khususnya minuman segera 

sehingga ke hari ini. Selain Tongkat Ali, Kacip Fatimah, Ginseng dan Habbatus 

Suada turut digunakan sebagai bahan campuran dalam penghasilan minuman kopi 

segera (Euromonitor, 2011). Pemilihan herba-herba tradisional ini adalah berkaitan 

dengan manfaat kesihatan yang dibawa oleh herba-herba tersebut yang diyakini 

dapat mempengaruhi pengguna untuk membelinya sebagai minuman yang 

memberi faedah kesihatan. 

Sesetengah pengeluar mengambil langkah mudah untuk menarik pengguna 

dengan mengiklankan dan melabelkan minuman kopi herba keluaran mereka 

sebagai minuman kesihatan di atas alasan, ekstrak herba yang terkandung di 

dalam campuran kopi herba tersebut dapat memberikan khasiat kesihatan (Azrul, 

2007b). Dakwaan kesihatan yang dibuat pula tidak disusuli oleh sebarang 

dokumentasi saintifik mahupun perubatan. Dapat melancarkan peredaran darah 

dan membersihkan toksik di dalam darah adalah antara contoh manfaat kesihatan 

yang selalu dijual kepada pengguna (Ibrahim, 2006). 

Persoalan sarna ada minuman kopi berherba benar-benar boleh memberi 

manfaat kesihatan telah menjadi isu yang sering diperkatakan sehingga ke hari ini. 

Pelbagai keraguan telah dikaitkan dengan penghasilan produk kopi campuran herba 

seperti Tongkat Ali, Kacip Fatimah dan Ginseng kerana sehingga ke hari ini belum 

ada sebarang kajian saintifik yang boleh mengesahkan kaedah yang digunakan 

selama ini selamat atau memberi faedah kesihatan kepada pengguna (Berita 

Harian, 2007). 

Pengiklanan kopi herba sebagai minuman kesihatan adalah diragui, kerana 

mengikut peraturan yang dikeluarkan oleh Sahagian Keselamatan dan Kualiti 

Makanan Kementerian Kesihatan Malaysia, pengusaha atau pengeluar tidak boleh 

mendakwa produk mereka mampu memberikan kesan atau faedah kesihatan 

kerana ia tidak pernah melalui sebarang ujian pengesahan yang dapat 

membuktikan bahawa produk tersebut membekalkan khasiat (Berita Harian, 2007). 

Menurut Azrul (2007b), terdapat kemungkinan bahawa pihak industri 

menggunakan bahan mentah yang salah dan ini mencetuskan keraguan terhadap 

tahap keselamatan minuman kopi herba. Hal ini adalah kerana, tidak semua spesies 

herba sesuai dicampurkan ke dalam minuman. Sebagai contoh, terdapat empat 

jenis spesies Tongkat Ali yang terdapat di pasaran dan hanya spesies Eurycoma 

/ongifolia yang sesuai dijadikan sebagai bahan dalam minuman (Bhat dan Karim, 

2010). Penggunaan jenis herba yang salah boleh membawa kepada kemudaratan 

kesihatan. 

Menurut Azrul (2007a), hasil siasatan pihak Institut Penyelidikan Perhutanan 

Malaysia (FRIM) mendapati bahawa tidak semua jenama minuman kopi Tongkat Ali 

yang terdapat di pasaran benar-benar mengandungi kandungan ekstrak herba 

Tongkat Ali seperti yang didakwa oleh pengeluarnya. Pemberian faedah kesihatan 

atau khasiat tambahan kepada peminumnya adalah tidak tepat sama sekali. 

Senario ini dapat membuktikan bahawa keberkesanan minuman kopi herba dari 

segi kesihatan yang dicanangkan oleh sebilangan pengeluar hanyalah sekadar salah 

satu teknik untuk melariskan jualan. 

Kajian mengenai persepsi dan pengetahuan pengguna terhadap minuman 

berherba khususnya kopi herba pula tidak banyak dilakukan dan menurut Hassali et 

al. (2009), mereka adalah yang pertama dalam melakukan kajian untuk meninjau 

persepsi dan pengetahuan pengguna awam terhadap minuman berherba. Melalui 

kajian yang dilakukan, didapati majoriti responden di Pulau Pinang mempercayai 

bahawa minuman berherba lebih selamat digunakan berbanding ubat-ubatan 

farmaseutikal dan ia turut selamat diambil oleh wanita yang sedang mengandung. 

Kajian beliau juga membuktikan bahawa minuman berherba dipercayai dapat 

meningkatkan tenaga dan diambil sebagai langkah pencegahan untuk pelbagai 

jenis keadaan kesihatan. 

Kajian ini dijalankan bertujuan untuk meninjau persepsi masyarakat di 

sekitar Kota Kinabalu terhadap kopi herba. Kajian yang dijalankan merangkumi 

tinjauan mengenai tabiat pengambilan kopi herba dan persepsi serta pandangan 

pengguna mengenai keselamatan dan keberkesanan kopi herba serta pelabelan 

kopi herba yang terdapat di pasaran. Kopi herba dipilih sebagai subjek kajian 

adalah kerana terdapatnya perkembangan dari segi penjualan kopi campuran herba 

(Euromonitor, 2011). Aspek kualiti kopi herba turut diuji melalui analisis kimia dan 

ujian sensori. Hanya Kopi pra-campuran Kacip Fatimah dan Tongkat Ali dijadikan 

sampel ujian kerana menurut artikel yang dikeluarkan oleh Portal Pusat Maklumat 

Rakyat (Portal lKlik) mengenai kepelbagaian makanan di Malaysia, ianya menjadi 

minuman kegemaran para pengunjung restoran dan gerai. 

1.2 Objektif kajian 

1. Untuk mengetahui persepsi responden terhadap pelabelan, keselamatan 

dan keberkesanan kopi herba dan hubungkaitnya dengan pembelian 

2. Untuk menilai kualiti variasi kopi herba Kacip Fatimah dan Tongkat Ali 

daripada pengusaha tempatan yang terpilih 

3. Untuk mengetahui tabiat pengambilan kopi herba dan menentukan sama 

ada ia berkaitan dengan faktor-faktor demografi 

BAB2 

ULASAN KEPUSTAKAAN 

2.1 Kopi 

Kopi boleh didefinisikan sebagai minuman ataupun tumbuhan. Minuman kopi 

adalah minuman yang diperbuat daripada biji benih pokok kopi yang dipanggang 

dan dikisar lalu diproses seeara tapisan, rendaman ataupun rebusan (Merriam

Webster, 2012). Merujuk kepada Kamus Dewan (2005), tumbu~an kopi pula adalah 

sejenis tumbuhan yang biji benihnya digoreng dan dijadikan serbuk untuk dibuat 

minuman. 

Terdapat tiga spesies kopi yang ditanam seeara meluas dan tiga jenis 

spesies kopi itu merupakan Coffea arabica (kopi arabica), Coffea canephora (kopi 

robusta) dan Coffea liberica (kopi liberika) (Aak, 1988). Ketiga-tiga jenis kopi ini 

digunakan seeara komersial tetapi kopi arabiea dan kopi robusta dikategorikan 

sebagai kopi utama yang digunakan seeara meluas di pasaran dunia. Bagi kopi 

liberika pula, ia hanyalah kopi minor yang dihasilkan dalam skala yang keeil 

(Willson, 1999; Mangal, 2007). 

2.2 Herba 

Mengikut Standard Malaysia (2005), herba termasuklah tumbuhan mentah atau 

kasar eontohnya seperti daun, bunga, benih, batang, tangkai, kulit kayu, akar, 

rizom atau bahagian tumbuhan yang lain, di mana ianya boleh sepenuhnya, 

keseluruhan atau sebahagian. Menurut Clarkson (1966), herba didefinisikan sebagai 

tumbuhan, bahagian tumbuhan ataupun ekstrak yang digunakan sebagai bahan 

perasa, haruman atau untuk tujuan perubatan. Herba yang termasuk dalam 

lingkungan tumbuhan tinggi mahupun rendah yang tumbuh di kawasan yang 

berlainan dikatakan mempunyai nilai-nilai perubatan (Ab. Karim et al., 2011). 

Tongkat Ali dan Kaeip Fatimah merupakan dua jenis herba tradisional yang 

terkenal di kalangan masyarakat di Asia Tenggara disebabkan oleh manfaat 

perubatannya. Kedua-duanya turut dikenali dengan nama saintifik masing-masing 

iaitu Eurycoma longifolia Jack dan Labisia pumila var. Alata (Zhari et al., 1999). 

2.3 Tongkat Ali 

Tongkat Ali adalah pokok kecil yang tergolong dalam keluarga Simaroubaceae dan 

terdapat di hutan Malaysia, Indochina, Sumatera, dan Borneo. Terdapat empat 

jenis spesies Tongkat Ali yang telah dilaporkan iaitu, Eurycoma longifolia, 

Enthomophtora apiculata, Polyathia bullata dan Goniothamalus sp .. Spesies yang 

selalu gunakan untuk tujuan perubatan secara tradisional adalah Eurycoma 

longifolia (Bhat dan Karim, 2010). Rajah 2.1 menunjukkan gambar herba Tongkat 

Ali. 

Rajah 2.1: Tongkat Ali (Eurycoma longifolia) 

Sumber: Foster (2009) 

Oi Malaysia, tumbuhan ini turut dikenali dengan nama-nama yang lain iaitu 

Penawar Pahit, Bedara Pahit, Bedara Putih, Bedara Merah, Hempedu Pahit, Payung 

Ali, Tongkat Baginda, Muntah Bumi, Petala Bumi, Akar Jangat Semang, Tongkat 

Rasul, Setunjang Bumi dan Pasak Bumi. Oi dalam Bahasa Inggeris, ia dikenali 

sebagai Long Jack. Oi Indonesia, ia dikenali sebagai Bidara Laut (Burkill, 1966). 

Pokok ini dikenali dengan nama cay ba buih iaitu 'pokok yang menyembuh seribu 

satu penyakit' di Vietnam (Thoi dan Suong, 1970). 

6 

UMS 
UNIVERSITI MALAYSIA SABAH 



skualena, bifenilneolignan, khantin-6-on dan ~-alkaloid karbolina (Ramasamy, 

2006; Bhat dan Karim, 2010). 

Pada bahagian akar E Longifolia, terdapat sebatian-sebatian kimia seperti 

eurikomanon, eurikomanol, eurikomanol-2-0r3-D-glukopiranosida dan tiga jenis 

kuasinoid baru iaitu pasakbumin-B, pasakbumin-C dan pasakbumin-D (Darise et aI., 

1982; Chan et aI., 1989; Tada et al., 1991). 

Sebatian kimia seperti eurilena, difenil eter, bifenil, 14-diasetil eurilena, 

longilina peroksida dan komponen teurilena ditemui pada bahgian batang £ 

Longifolia (Itokawa et aI., 1991; Morita et aI., 1992; Morita et aI., 1993). 

Pada bahagian daun Elongifolia pula, terdapat tujuh jenis kuasinoid yang 

terdiri daripada sebatian 14, lSP.dihidroksiklaineanon, sebatian longilakton, 

sebatian ll-dihidroklaineanon, 6-dehidrolongilaton, 12-epi-ll-dehidroklainenon, 

lSP.hidroksiklaineanon dan lS,B-O-asetil-14-hidroksiklaineanon (Jiwajinda et al., 

2001). 

2.3.2 Kajian farmakologi 

Walaupun terdapat beberapa kegunaan Tongkat Ali secara tradisional yang telah 

diiktiraf, bukti penyokong dan kesahihan secara saintifik adalah sesuatu yang 

diperlukan untuk tujuan penggunaan secara komersial. 

Tongkat Ali popular kerana ia didakwa sebagai afrodisiak yang berupaya 

meningkatkan nafsu berahi. Penyataan ini dapat dibuktikan oleh kajian Ang et al. 

(2003) yang mana mendapati bahawa E longifolia memperkukuh ciri seks dan 

prestasi pengawanan tikus. Selain itu, kajian yang dilakukan oleh Chan et al. (2009) 

mendapati bahawa E longifolia dapat menaikkan kiraan sperm a dan aras 

testosteron tikus jantan. 

Prestasi pengawanan tikus yang lembap dari segi seksual menjadi lebih baik 

setelah diberikan £ longifolia dan kesan ini berkaitan dengan aras testoteron yang 

meningkat (Zanoli et aI., 2009). Kajian. yang dilakukan oleh Shuid et al. (2010) pula 

